1 Timoti ]
Timoti ana leta vakuumgoina

Livala Aba Vaita

Leta ame Timoti ana leta vakuumgoina Paulo
igini. Nakona tala 62 sinaena igini.

Timoti Epeso goi ikaaiyaka, Yeisu ana totugu-
gunayao imatakaavatedi. Ago tovatulukwana
polapola maniyedi bogina sisiu idi tapwaroro
goi tomota idi numisa sikaigoyaidi. Tauna
leta ame goi Paulo latuwona Timoti ikatuliwole
bego tovatulukwana polapolayadi isanabodedi.
Aiyuwoina Paulo Timoti ivatuluko manakaena
itoboine idi tapwaroro ana topaisewa ikinavedi.
Aitonina Paulo Timoti ivatuluko ina sinapu
nakonakae itoboine boda tamo tamo tapwaroro
goi yaidi.

Leta Luluna
1. Leta ana toginina be ana tokatuyaivayao
1:1-2
2. Lovina tovatulukwana polapola manudi 1:3-
20

3. Tapwaroro ana lovina 2:1—3:13

4. Leta ame ana masi 3:14-16

5. Paulo ina vatulukwana Timoti ina sinapu

manuna 4:1-16

6. Timoti ana lovina ina guinuwa boda tamo

tamo yaidi manuna 5:1—6:2a

7. Paulo ina liwola vaamliyaidi 6:2b-19

8. Lovina vaamliyaina Timoti yaina 6:20-21



1 TIMOTI 1:1-2 ii 1 TIMOTI 1:4

Leta ana toginina be ana
tokatuyaivayao

(1 Timoti 1:1-2)
1-2 Timoti, T
Ida numisa tayamo pasina tauna kom natugu

toina nakae. o )
Yau Paulo, Guyau Yeisu ina vamoléyana

Yaubada ada Toyava be nakae Guyau Yeisu
talootutae idi lovina goi. E leta ame agini iwo
yaim.

Tamada Yaubada be ida Tomoya Guyau Yeisu
idi kanuwoiya be idi nuwokapisi be nakae idi
tuboina bei sivinim.

Lovina tovatulukwana polapola

manudi
(1 Timoti 1:3-20)

Timoti itoboine
tovatulukwana polapola isanabodedi

3 Tomota maniyedi moeko Epeso goi
sikaaiyaka, ituli ta vatulukwana polapola
sivaatulukwana. E leta ame goi akatuliwolem
nakae tutayana boi bogina bei atulavem
anonoina Mesadoniya parovinsi akatuliwolem
bego moeko goi kwaaiyaka bei moe tomotayadi

kulovinaédi ituli ta vatulukwana taabu
sivaatulukwana. 4 Kulovinaédi taabu
sikaasaledi = vatuta be tubudao adi liliu
badabadaaidi yaidi goi. Dogoiyadi moe

aumakimaki besobeso sivaaituwedi go,

T 1:1-2 Gui 16:1,3, 17:14-15, 18:5, 19:22, 20:4; Rom 16:21; 1Ko
4:17, 16:10; Pil 2:19; 1Tk 3:2,6; 1Ti 6:20; Ibe 13:23.



1 TIMOTI 1:5 iii 1 TIMOTI 1:11

Yaubada ina paisewa moe numisa goi, e geya
sivaituweyeta. > E guna lovinayana unana,
moe bego tomota simatakooiyedi. Go idi
matakoiyana itoboine atedi maavadaidi goi
be nuwodi geya isabutukoidita goi be nakae idi
numisa dékana goi. % Ame sinapuyadi tomota
maniyedi bogina sivasulaigidi, tauna siketoiya
besobeso be aumakimaki geya basabasaidimo
sitaiyakekedi. = 7 Tauyadi bego Yaubada ina
Katukeda ana tovatulukwanayao go, kaga kaga
siidigedi be nakae kaga manuna sikaugeogéona
geya siyagoidita.

8 E tayagoi bego Yaubada ina Katukedayana
dedevina, nakae aba vaita, neta taetakodoko

nakae itoboine. 9 Bei taetakodoko neta ame
tanuwokavate: Bego Yaubada ina Katukeda iyato

geya tokibébwata manudi geya, go sem Atuke-
dayana ikaaiyaka ame tauyadi manudi: Tomota
Atukedayana ana tokapipilova be tokadoinana,
Yaubada ana tokaoliliwoyao be toogoyoidi, kaga
liliuna kimaasabaina Yaubada umana kidi sik-
ibaibailidi be nakae taviileidi Tauyana yaina,
avatauwa neta sinadiyao o tamadiyao silauidi,
tokaumata, 10 toroerata be tomasisi goyogoyo,
tauyadi koroto koroto taiyao, tauyadi tomota
siipakoidi, topola, tokanatamada polapola be
nakae kaga liliuna tomota siguuinuwedi go,
vatulukwana ddkana isanaabodeda taabu tagu-
uinuwédi. 11 Vatulukwana dokanayana unana
moe Yaubada ina togaga ana kaeyana Valena
Dedevina. Valayana moe Tauyana tubooinina be
nakae kaakesaina bogina inumisegu ataalavaite.



1 TIMOTI 1:12 iv 1 TIMOTI 1:17

Paulo aba gita tayamo
Yaubada ina kanuwoiya goi ada yava tababane

12 Guna tokitogaga ida Tomoya Yeisu Guyau
yaina akauyagu bego inuwonuwana yau aba
numisa, e ina paisewa manuna ikawoigu. 13 Boi
Tauyana ataagiwoi be ina tonumisayao ayo-
gedeegededi be nakae Tauyana avakaaleyedi.f
Tauna itoboinegu liuna ababane go, Tauyana
geya ikatumapuguta, go sem inuwokapisiyegu
unana tutayana dogoiyadi aguinuwedi, geya an-
umiseyeta be nakae atamogemogeye, tauna inu-
wokapisiyegu. 14 E ida Tomoya ina kanuwdiya
ilausiwosiwo yau yaigu, e numisa be matakoi
ababanedi guna spwagdgana Guyau Yeisu taiyao
pasina. 15 Livala ame livala aba numisa fa
nakae itoboineda tauyaonedoko: Guyau Yeisu
bogina isou ima poyapoya goi bego toogoy-
oida iyaveda.tb Ego togoyoidayada yaida goi
yau moitamo toogoyoigu toigu go, liuna geya
iviniguta geya, 16 go sem inuwokapisiyegu unana
ame: Bego yau toogoyoigu toigu yaigu goi Guyau
Yeisu ina aramaitana dokana ivagitakoigu. Ina
aramaitanayana yau yaigu aba gita tomota yaidi
bego avatauwa Tauyana sinumise, yawoidi vata

sibabane. _
17 E Tokalibubuna vata geya ikamaseta nakae

geya tagiteyeta. Tauyana anetava Yaubada. Ame
Tauyana aba wowoina be aba taimamina ame

tuta be nakae tuta simamaima.
E nakae!

T 1:13 Gui 8:3, 9:4-5, 26:9. Ta 1:15 1Ti 3:1, 4:9; 2Ti 2:11; Tai
3:8. b 1:15 1y0 3:17.



1 TIMOTI 1:18 v 1 TIMOTI 2:4

Timoti itoboine ina sinapu goi aba numisa

18 Natugu Timoti, moe lovinayana bogina ni-
mam goi ayato moe nakae Yaubada ina nu-

wonuwana kom manum boi ina tokabivalavala
bogina sikabivalevaledi yaim. Idi livalayadi

kunuwokaavateédi be kuutogaga bego yaviya
dedevina kuvayaviye ame nakae: 19 Im numisa
be nakae kaga nuwom iiyagoi dedevina Yaubada
matana goi, e kuyoisikaavatédi. Ago maniyedi
tomota nuwonuwana dedevina bogina sikalave,
tauna idi numisa sibugoyai. 20 Moe tauyadi
yaidi goi koroto adi taiyuwo, tayamo Aimeniyo,
tayamo Alekisanda. Tauyadi adi taiyuwokova
bogina Kaleya nimana goi ayatoidi bego matadi
ivasabudi be siyagoi Yaubada taabu sitaagiwoi!

Tapwaroro ana lovina

(1 Timoti 2:1—3:13)

Vatulukwana tapwaroro manuna

1 E tuwo dogoi tayamo gagaina akatusinapumi
ame nakae: Tuguguna goi imi kawanoi liliudi

tomota liliudi idi vaita manudi kotalavaaitédi
Yaubada yaina be nakae manudi kokaauyagu

Tauyana yaina. 2 Aiyuwoina tolovina be tomota
madi lovina manudi kokaawandi bego yawoida
goi mada tuboina be mada sakululu takaaiyaka
ame nakae: Ida sinapu nakae yadbana sina-
puna be nakae aba wowoina. 3 Ame dedev-
ina Yaubada ada Toyava matana goi be nakae
iuyaone. 4 Tauyana latuwona tomota liliuda



1 TIMOTI 2:5 Vi 1 TIMOTI 2:9

iyaveda be ana Nanamsa Mooitamoina tayagoi.
> Ame moitamo.

Yaubada tayamo toito.

Togudala tayamo toito nakae ikaaiyaka.
Togudalayana be tomota go, nauyayanaida goi
ikaaiyaka.

Tauyana moe koroto tayamo, Guyau Yeisu.

6 Toinina dmasa goi ikasale,
liliuda ada katumapu.

Moe nakae itateteda be italigeida.

Mae kiyakiyaya tayamo Yaubada ina tuta ana
toboine goi
ivinida bego latuwona liliuda iyaveda.

7 Kiyakiyayayana manuna Yaubada bogina
ivayokoigu yau Yeisu ina totalavaita be ina
vamoléyanaT moe bego yau Totuyoyowo adi
tovatulukwana. Ame abdbwara moitamo; geya
apoleta. = Go ida numisa ana vatulukwana

be Yaubada ana Nanamsa Mooitamoina
avatulukoidi.

8 E tuwaina latuwogu komi koroto imi
tuguguna liliudi goi neta nimami kokatulagasidi
bego kokawanoi, e nimami maavadaidi. Nakae
geya imi egamogamogumo be geya imi kaumaki-
makimo geya.

9 Kidi go vevina nakae; latuwogu adi kwama

nakae vevina todedevidi siilosidi nakae. Adi
kwamayadi aba wowoina go, idi losinayana goi

idi sinapu sikabikuunuidi. Nakae adi pasapasa

T 2:7 Gui 9:15; Epe 3:7-8; 2Ti 1:11.



1 TIMOTI 2:10 vii 1 TIMOTI 2:15

geya kunudi mana goura metametaina o pas-
apasa esaesa o adi kwama esaesa geya, govila
bei Yeisu ana totugugunayao nuwodi sikobaledi.t
10 Go sem latuwogu idi guinuwa dedevidi goi
sipasa nakae vevina itoboinedi neta Yaubada
yaina sikaasaled.i.

11 Vevinayadi imi tugiguna goi madi tugau
be madi katetagona vatulukwana dedevina sik-
abikabi. 12 E vevina geya atagonedita sivat-
ulukwana, e nakae geya atagonedita koroto
sikabikunuidi, go sem madi tugau sikaaiyaka.
13 Guna nuwonuwana ame nakae: Moe Adama
Yaubada boi igimimodugu namlieta baige Ivi.t
14 Nakae Kaleya Adama geya ikatubauyeta, go
sem Ivi ikatubau, tauna Iviyana ietokapipilova.f
15 Go ina vendtuna goi Yaubada bei iyave.
Moeko goi vevina liliudi itoboinedi adi yava
sibabane neta madi numisa be madi matakoi
be kimaasabaidi Yaubada umana go, idi sinapu

sikabikunuidi.f

3

T 2:9 1Pi 3:3. T 2:13 Abv 2:7,21-23; 1Ko 11:8. 1‘ 2:14 Abv

3:1-7,13; 2Ko 11:3. ¥ 2:15 Ame tomwanayana geya imavadeta
da Giriki niyadi. Tauyadi niyadi kadi, ‘Ego ina vendtuna goi ana
yava bei ibabane neta madi numisa be madi matakoi be madi
sinapu dedevina.’ Itoboineda ame tataligei ame nakae: (1) Paulo
nava Ivi idigedige. Tauyana igimigoyo go, vendtuna goi Yaubada
bei iyave. Vendtuna ana yagoina ameko moe Yeisu ina bibina.
(2) Ame tomwanayana ivatulukwana bego vevina itoboinedi idi
paisewa siuyaone unana moe Yaubada ivinidi. Vendtuna ana
yagoina moe aba gita idi paisewa liliuna manuna.



1 TIMOTI 3:1 viii 1 TIMOTI 3:9

Tapwaroro ana topaisewa adi kinava manuna

1 E livala ame livala aba numisa:f Ava ko-
roto neta latuwona ietovakumgo, moe paisewa
dedevina iyale. 2 Tauna tauyana yawoina ito-
boine ame nakae: Ina sinapu goi geya ana
pikwanamo. Nakae neta inai, monena ane-
tava iyaledoko. Ina nuwonuwana be nakae
ina sinapu ikabikunuidi, ina sinapu goi mana
wowoina, tomataogaoga be nakae itoboine ivat-
ulukwana doékana.f 3 Tuwaina bwae tooga-
gaina taabu inim ginagina iyaluwo be nakae
taabu ikuubukasa, go sem tauyana sakuulu-

luna. Taabu ikaumaakimaki be nakae esaesa
taabu ilookonako. ¢ Tauyana toinina ina bo-

dayauwo ivakumgoiyedokoidi, nakae natunao
madi wowoina ddkana ina livala sinovedi. 5 Ego
korotoyana neta geya iyagoiyeta manakaena
toinina ina bodayauwo ivakumgoiyedokoidi, e
manakaena bei Yaubada ana totugugunayao
ivakumgoiyedokoidi? Geya. 6 Neta tauyana
tonumisa vau, e taabu ietoovakumgo, govila
bei ina numisa pasina toinina ikilagasi, tauna
Yaubada ina takinona ibabane boi Totagiwaya
nakae ibabane. 7 E aiyuwoina tauyana valena
itoboine dedevina tomota geya sinumiseta yaidi
goi, govila bei sitagiwoi be nakae Totagiwaya ina
sikwana goi ikona.

8 Tovaita nakae. Itoboine idi sinapu goi
madi wowoina, geya maedi aiyuwo geya, taabu
sikaasalédi oine goi be nakae taabu siivaobuna.
9 Tuwaina ida numisa ana vatulukwana Yaubada

T 3:1 1Ti 1:15, 4:9; 2Ti 2:11; Tai 3:8. T 3:2 Tai 1:6-9.



1 TIMOTI 3:10 ix 1 TIMOTI 3:16

bogina ikaaiwoduwe siyoisiikavate go, nuwodi
geya isabutukoidita. 10 E avatau bego ietovaita,
mainao kodovatisi. Neta ina sinapu geya ana
pikwanamo, e tauyana kotagone ietovaita.

11 Kidi go tovaitayadi monediyao nakae idi
sinapu goi madi wowoina, taabu siitagiwaya be
nakae kaga liliuna yaidi goi taabu sikamonaa-
monana. Go sem kaga liliuna goi tauyadi aba
numisa.

12 Tovaitayadi neta sinai, monediyao aditava
siyaledokoidi be nakae natudiyao be idi bo-
dayauwo sivakumgoiyedokoidi. = Koroto amo
nakae kutaagonédi sieetovaita. 13 Ava tovaitava
neta idi paisewa goi siitokuma, e valedi dedevidi
bei sibabane tomota matadi goi be nakae madi
katepatu sinumisa Guyau Yeisu yaina goi.

Leta ame ana masi
(1 Timoti 3:14-16)

14 E ame dogoiyadi aginidi siwo yaim unana
alotuta giyakainava bei awowoiwo yaim 15 go,
neta akaaimumuna, latuwogu bego kuuyagoi
ava sinapuva itoboine Yaubada ina vada sinaena
goi. Ina vadayana moe kita Yaubada maa
yawoina ana totugugunayao. Tauyada Yaubada

ana Nanamsa Mooitamoina ana lasduna be
nakae ana tovabodaboda. 16 Bogina tayagoidoko

yabana sinapuna ana vatulukwana moe dedev-
ina toina! Boi mainao vamoounina go, Yaubada
bogina ikaiwoduwe. Vatulukwanayana Yeisu goi
tagite ame nakae:

Tauyana bogina imalasakava.



1 TIMOTI 4:1 X 1 TIMOTI 4:5

Baloma Kimaasabaina ikamoitamoe Tauyana

kiboobosina.
Aneroseyao sigite.

Valena asa liliudi goi ina vamoleyanayao
sitalavaite.
Da poyapoya sinumise.
Tauyana ituko ina Yaubada ana kdeyana
tomoeeyalina goi.

Paulo ina vatulukwana
Timotl Ina sinapu manuna

(1 Timoti 4:1-16)

Paulo ina katumadtala
tovatulukwana polapola manudi

1 E kina go Baloma Kimaasabaina bogina
italavaitedoko bego tuta ana kaba lukavava
goi tomota maniyena ida numisa ana vat-
ulukwana bei sikalave unana baloma polapo-
laidi o tadigo kada, ‘Dimoni’ idi vatulukwana
yaidi goi sikasaledi. 2 Vatulukwanayadi tonu-
misa polapola idi pola goi sima. Ago idi polayadi
manudi geya siomaayamaya geya. 3 Tauyadi
nai sisanabode be nakae awoinu maniyena
sivatabuyedi. @ Go awoinuyadi kina Yaubada
iwodugudi bego kita nuumisaida ana Nanamsa
Mooitamoina taayagoi liliuda mada kauyagu
tauyaonedi. 4 Moe unana kaga liliuna Yaubada
iwodugudi moe dedevidi.T Tauna geya tayaamo
kaga vaatabuna kita yaida geya neta mada
kauyagu tauyaone. 5 Ame moitamo. Dogoiyadi

T 4:4 Abv1:31.



1 TIMOTI 4:6 Xi 1 TIMOTI 4:10

Yaubada ina livala goi be kita ida kawanoi
goi bogina ikimasabedi ma basabasaidi. Tauna
itoboineda tauyaaonedi.

Paulo ina livala Timoti ina sinapu manuna
6 Moe vatulukwanayadi sedao kuvatuulukoidi.
Neta nakae, e kom Guyau Yeisu ana tovaita

dedevina unana ida numisa ana livala be nakae
vatulukwana dokana ana livala bogina kus-

abokuliyedokoidi. Tauna livalayadi goi balo-
maim kuuvavani. 7 E da poyapoya idi vatuta
besobeso geya basabasaidimo Yaubada manuna.
E vatutayadi kuvakiilisidi. E nakae balomaim

kwatubayasi bei im sinapu nakae ydbana sina-
puna.

8 Neta wowoda takatubaayasidi,
moe ana dedevina giyaina.
Go neta balomaida takatubaayasidi yabana
sinapuna manuna,
moe ana dedevina gagaina kaga liliuna manuna
unana moeko goi yawoida moitamo toina
ame tuta be nakae amasa mlina goi tababane.
Tauna balomaim kwatuubayasi.

9 Mae livalayadi livala aba numisa T nakae
itoboineda tauyaonedokoidi. 19 Mae manuna
mada salau tapooiségana be taakokoila! Bogina
kuyagoi. Taalotuta Yaubada maa yawoina bei
iguinuwe nakae idige. Tauyana tomota liliudi
adi Toyava. Go moe moitamo toina kita ana
tonumisayao manuda.

T 4:9 1Ti 1:15, 3:1; 2Ti 2:11; Tai 3:8.



1 TIMOTI 4:11 xii 1 TIMOTI 4:16

Timoti ana lovina yawoina manuna

11 Moe vatulukwanayadi tomota kuloviinaédi
be kuvatuulukdidi siguuinuwedi. 12 Nakona
tomota latuwodi sivasobusobuyem unana kom
tubuwau go, taabu kutaagonédi nakae siguuin-
uwe, go sem im bobwara, yawoim, im matakoi,
im numisa be im sinapu maavadaina goi ton-
umisa yaidi kuvagiitakdoim kom numisa ana
kaba kinana. 13 Imi tugiguna goi mam salau
kukaasalém Ginina Kimaasabaina ana katuyaiva
goi, tomota adi liwola goi be nakae adi vat-
ulukwana goi ana kaddkana awokoim. 14 Boi
Baloma Kimaasabaina im kaiguyau ivinim tu-
tayana tomoyamoya nimadi sikailagasidi dabam
goi Yaubada ina nuwonuwana kom manum
sikabivalevale. E moe aiguyauyana taabu
kukaligaagaiye. 15 Moe sinapuyadi kuguuin-
uweédi be nakae yaidi goi toinim kukaasalém
bego tomota liliudi sigitem im numisa goi ku-

bibibina. 16 Kumatakavateedokoim be nakae im
vatulukwana kumataakavate. Moe dogoiyadi

kusokikiinakoidi. Neta nakae kuguuinuwedi, e
Yaubada kom be am totaiyakekayao taiyao bei
lyavemi.
Timoti ana lovina ina guinuwa
boda tamo tamo yaidi manuna

(1 Timoti 5:1—6:2a)

Timoti ina sinapu tomoyamoya
be tonumisa vau yaidi



1 TIMOTI 5:1 xiii 1 TIMOTI 5:8

1 Tomoyamoya taabu kuubowdidi, go sem
mam wowoina kubuunuwaina goi kuliwolédi
nakae neta tauyadi tamamowo. Tubuwau
nakae; mam wowoina kuliwolédi nakae neta
tauyadi toinim tuwowomowo 0 am gomanao.
2Namoyamoya nakae; mam wowoina kuliwoledi
nakae neta tauyadi sinamowo. Wowoiyai nakae;
mam sinapu maavadaina be mam wowoina
kuliwolédi nakae neta tauyadi niumowo.

Vatulukwana kobuya manudi

3 Kébuya toidi im vaita goi kuwowoinédi.
4 E ava kobuyava neta ma natudiyao o ma
tubudiyao, e ame tauyadi mainao Yaubada ana
taimamina ana guinuwa siguuinuwe toinidi
idi bodao yaidi, tuwo sinadiyao o tubudiyao
simatakaavatédi. Moe sinadiyao, tamadiyao be
tubudiyao idi matakavata ana katumapu. Moe
sinapuyana Yaubada iuyaone.

5 E kébuya toina moe kina anetava, geya ina
bodamo, Yaubada anetava ilotutae bei ivaite
be nakae mana salau maliyalina be sabamgo
ikawanoi Tauyana yaina ina vaita manuna.
6 Go ava kobuyava neta sakavaidi sitagonedi
uyawana besobeso goi, e nakona tauyadi maa
yawoidi go, balomaidi bogina sikamasa nakae.

7 Ame sinapuyadi tomota kuloviinaédi siguuin-
uwedi bego geya adi pikwanamo. 8 E avatau neta
toinina osenao geya imatakavatedita o moitamo
toinina ina vada ana tokaiyakoyao geya imataka-
vatedita, tauyana ida numisa ana vatulukwana
ikawoilave go, ina sinapu igoyo toina namlieta
kidi Yeisu geya sinumiseyeta idi sinapu.



1 TIMOTI 5:9-10 Xiv 1 TIMOTI 5:16

910 Kébuya ana lovina vaita manuna ame
nakae: Neta ana tala siksti (60) kana ituko,
boi monena anetava iyaledoko be nakae valena
tomota siyagoi guinuwa dedevidi iguinuwedi. Go
guinuwayadi ame nakae: Boi natunao ivabib-
inidokoidi, imataogaoga, tauyadi Yaubada ina ki-
masabayao aedi inikidi, tokaiyakomou ivaaitedi,
e tauyana kaasalaina guinuwa dedevidi liliudi
yaidi goi. Neta kobuya ina sinapu tauna nakae,
tauyana yoina kugini bei ana vaita iibabane.

11 E kidi go kobukébuya neta nava wowoiyali,
yoidi taabu kuuginidi be nakae adi vaita kwatae.
Tauyadi bei sikatotula Guyau yaina bego nai
toinidi sivatabuye, e bei itoboinedi Tauyana
manuna sitokuma. Go tutayana sakavaidi idi
vikaiya silotowo, e latuwodi sinaimna, tuwo
idi katotulayana bogina sikalave. 12 Moeko goi
idi numisa bogina sikalave, tauna Yaubada ina
lovina bei sibabane. 13 E tuwaina kobuyayadi
tabe sisumoya; nakae sinonoina vada tamo
tamo goi situgadogaddéwana go! Ago kidi
sumoya kaka geya, go sem silivalasavisavi

be tomota sibooboredi be nakae sikibodaboda.
Ago kaga kaga sibooboredi, Yaubada ina bo-

dao geya itoboinedita. 14 Tauna yau guna
nuwonuwana latuwogu kobukobuya wowoiyai
sinaimna, sivenatuna be nakae idi vada be idi
bodao simatakavatedi. Moeko goi geya tayaamo
kaga manuna Kaleyayana itoboine itagiwoidi.
15 Bogina kuyagoi. Maniyedi koébuya bogina
sisuldiga bei Kaleya sisabookuliye. 16 Ava vavina
nuumisaina neta ina nunu goi senao maniyedi
sikdbuya, e vavinayana imatakavatédi go, taabu



1 TIMOTI 5:17 XV 1 TIMOTI 5:20

Yeisu ana totugugunayao idi yogala siyatoyato, e
bei itoboinedi kébuya toidi simatakavatedi.

Vatulukwana tapwaroro
ana tovakumgoyao manudi

17 Imi tuguguna ana tovakumgoyao neta
sivakumgo dokana, kowowoinedokoidi be koe-

maisidi. Ame moitamo toina neta madi
poisogana Yaubada ina livala siliwolae be nakae

sivatulukwana. 18 Moe nakae Ginina Ki-
maasabaina ina vatulikwana idige kana,

‘Tutayana im bulumakau witi kutukutuna
goi ipaaisewa, taabu sopana kuukobdde, go
sem kutagone bei ipaaisewa go, witi tupwana
ikakaika.’Ta

Atukeda 25:4

Aiyuwoina idigo kana,

‘Topaisewa itoboinedi bei adi maisa
sibabane.’tb

19 Neta tomota tayamo toito ami tovakumgo
italavaite goyo iguinuwe, taabu kunovenove,
go sem neta tomota adi taiyuwo o adi taito
tovakumgoyana ina goyo manuna sitalavaita,

kunoveédi.T 20 Kidi go tovakumgoyadi neta nava
goyo siguuinuwe, e Yeisu ana totugugunayao

Ta 5:18 1Ko 9:9. 1D 5:18 Vin 19:13; Atu 24:14-15; Mad 10:10;
Luk 10:7; 1Ko 9:14. Jf 5:19 Atu 17:6, 19:15; Mad 18:16.

matadi goi tauyadi kukamamaetalidi bego to-
mota liliudi sigitedi, simatoita goyoyana siva-
totowone. 21 Yaubada, Guyau Yeisu be nakae
anerose kiinavaidi matadi goi akatuliwolem ame
lovinayadi aavinim mam kivavasa kusabokuliy-
eedokoidi.

22 Neta koroto tayamo bego ietovakumgo,
manukaim nimam kwailagasidi korotoyana da-
bana goi kukimasabe bego tauyana Yeisu ana to-
tugugunayao adi tovakumgo, govila bei tauyana
mana goyo kukimasabe, e ina goyo kom ku-
siuko. Go toinim kurugwausim im sinapu
geya ana goyomo. 23 Go moe geya kada oine
manuna geya. Geya tuwaina bwae kaka ku-
nimnim, go sem gamom igedageda be nakae
im katowana badabadaidi pasidi oine giyaina
kunimnim. 24 Tovakumgo adi kimasabayana goi
kukaimimuna unana ame: Tomota maniyedi
idi goyo moe sowooduidi. Nakae tauyadi nava
geya kudovatusidita go, tuwo idi goyoyadi bogina
kuyagoidi. Ego tomota maniyedi idi goyo mainao
geya tagitedita go, neta tatuyawata, nava bei
sisowoduwo, e itoboineda tagitedi. 25 Guinuwa
dedevidi nakae. Tomota maniyedi idi guinuwa
dedevidi sowooduidi, tauna tayagoidokoidi. Ago
maniyedi, idi guinuwa dedevidi geya tayagoidita
go, geya itoboinedita sivamoudi. Ago neta
tatuyawata, nava bei sisowdéduwo. E tauna moe
pasina manukaim tomota kukimasabedi bego
kidi tovakumgo.

6

Vatulukwana tomota paakonidi manudi

1 Kidi paakonidi nuumisaidi, toinidi idi to-
moyamoya siwowoinedokoidi, govila bei to-
mota Yaubada yoina be ida numisa ana vat-
ulukwana sitagiwoidi. 2a E ava tomotava
paakonidi neta idi tomoyamoya nuumisaidi, e
idi numisa tayamo pasina sivasiyana. Tauna
pakonidiyadi taabu idi tomoyamoya sikapipi-
ilavedi, go sem manudi tuwaina sipoisogana
unana adi tomoyamoyayadi tonumisa nakae,
e Yaubada imatakoiyedi go, aiyuwoina adi
dedevina sibabane adi topaisewa paakonidi idi
paisewa pasina.

Paulo ina liwola vaamliyaidi
(1 Timoti 6:2b-19)

Vatulukwana polapola
be esaesa mooitamoina manudi

2b Ame vatulukwanayadi Yeisu ana totugu-
gunayao kuvatuulukoidi be nakae kuliiwolédi
siguuinuwedi. 3 Avatauwa neta ituli ta vat-

ulukwana sivaatulukwana be nakae ida To-
moya Yeisu Guyau valena moitamo be nakae

yabana sinapuna geya sisabokuliyedita, 4 e
tauyadi toinidi sikilaagasidi. Sinuwonuwana
siyagoidoko go, geya tayaamo kaga siyagoidoko,
go sem siyala goyogoyo nuwonuwana adi géona
besobeso be nakae aumakimaki livala manudi.
Amo sinapuyadi goi vakipikipi, livisi, tagiwaya,
wowOlkana goyogoyoidi > be nakae aumaki-
maki sisowoduwo. Go tokaumakimakiyadi nu-
wodi viviyuwoidi pasina Yaubada ana Nanamsa
Mooitamoina yaidi goi bogina itagau. Tauyadi

sinuwonuwana bego ydbana sinapuna goi

esaesa bei sibabane. ]
6 Ego moitamo neta mada uyawana kada,

‘Bogina yoiyada’, e ydbana sinapuna goi esaesa
tababane. 7 Bogina kuyagoi. @ Nima kaka
poyapoya ame goi tasowoduwo, tauna nakae
tutayana poyapoya ame takalave, geya tayaamo
kaga itoboineda tanave. & Go neta kita ma
kavada be mada kwama, e amo dogoiyadi pa-
sidi itoboineda kada, ‘Bogina yoiyada.’ Tuwo
tauyawana.

9 E avatau neta latuwona ietoesaesa, aba
vakakona bei ibabanedi go, aba vakakonayadi
bei sitogagasave namlieta baige Kaleya ina
sikwana goi bei ikona. Sikwanayana moe ina
yalagau goyogoyoidi liliudi. Yalagauyadi moe
aba yaluwo be nakae aba vailai. Moe pa-

sidi tomota sivailai dokana nakae neta sisalili!
10 Gwa. Esaesa talookonako moe goyo bad-

abadaidi unadi. Tomota maniyedi esaesa ma-
nuna sikokoila, tauna vatulukwana mooita-
moina goi sisuldiga go, toinidi idi kokoilayana
pasina ategeda gagaina bei sibabane.

Paulo ina katumatala Timoti yaina

11 E kom sem Yaubada ina Koroto, amo
sinapuyadi kuvakiilisidi. E ame sinapuyadi
mam salau kusabokuuliyédi: Kibobwata
Yaubada nuwona manuna, yabana sinapuna,
numisa, matakoi, mesayagana be nakae
sakululu. 12 Vavaldkuna dedevina im numisa goi
kuvavalakuuna dokana. Niga am vaiwOwana
moe yawoim vata bei kuyoisi. Moe yawoim
vata boi Yaubada bogina iduduwem bego

ivinim, bei kukabi. Aiyuwoina moe manuna
boi im numisa tomota badabadaidi matadi goi
kukamoitamoedoko.

13 Yaubada dogoi liliudi yawoidi adi
tokaiguyau. Aiyuwoina Guyau Yeisu boi
iitaoya Pontiyo Pailato matana goi toinina
manuna italavaita dokana. E Yaubadayana
be Yeisuyana adi taiyuwokova matadi goi

alovinaemf 14 bego geya am pikwanamo guna
lovina kusabokuliiyedoko ana kaddkana ida
Tomoya Yeisu Guyau ikaluvilamna ima. 15 Ina
kaluvilamnayana Yaubada tuta ana toboine
goi bei ikaiwoduwe. Yaubadayana Tokalika
tubooinina be nakae kaakesaina, tokalibubuna
liliudi adi Tokalibubuna, tomoyamoya liliudi
adi Tomoya.T 16 Tauyana anetava ikaiyako vata
be nakae mavada gagaina goi ikaaiyaka go,
mavadayana goi kita tomota geya itoboinedeta
tanoko. Tauyana boi geya tayaamo tuta tomota
sigite go, ame geya itoboinedita sigite. Tauyana
aba wowoina vata be nakae Tokalibubuna vata
mana togaga.

E nakae!

Vatulukwana toesaesa manudi
17 Kidi go poyapoya ana toesaesa ame tuta

kuloviinaédi taabu sinuuwatte nakae idi esaesa
taabu silotuutaédi unana esaesayadi nava

bei sikavava. @ Go sem Yaubada silootutae,
unana Tauyana tokaiguyau bei kaga liliuna

ivinibesoida moe ida uyawana manuna.
18 Toesaesayadi kuloviinaédi bego guinuwa

T 6:13 Iyo 18:37; 1Ti 5:21; 2Ti 4:1. T 6:15 Nuw 17:14, 19:16.

dedevidi yaidi siesaesa dokana, simaatakoi be
nakae sikaiiguyau. 19 Moeko goi idi esaesa
toina bei sivaituwedi, e bei adi katumapu tuta
imamaima goi sibabane; atumapuyana moe
yawoidi toina.

Lovina vaamliyaina Timoti yaina
(1 Timoti 6:20-21)

20 Timoti e, kaga manuna neta Yaubada in-
umisem iivinim kumatakaavatédi. Da poy-
apoya idi vatulukwana kuvakiilisidi. Idi vat-
ulukwanayadi moe bobwara besobeso baai-
lidi nakae, tauna geya basabasaidimo Yaubada
manuna. Aiyuwoina vatulukwana moitamo
ivaakaleye. Ago vatulukwanayadi manudi to-
mota kadi, ‘Ame nanamsa.” GO moe nanam-
sayana nanamsa polapola. 21 Nanamsayana
tomota maniyedi siuuyaone go, idi numisa Yeisu
yaina bogina sivasulaigi, tauna kuvakilisidi.

Yaubada ina kanuwdiya yaim.

Yau Paulo

